EAEko Hezkuntza Sistemarako II. Hezkidetza Plana, berdintasunaren eta tratu onaren bidean (2019-2023).

BERDINTASUNEZKO HEZKUNTZA AFEKTIBO ETA SEXUALA. HAUR HEZKUNTZA

LANDU

O ASKOTARIKO FAMILIAK

Maiatzaren 15a da Familien Nazioarteko Eguna, eta maiatzaren 17a, berriz, Homofobia,
Transfobia eta Bifobiaren Kontrako Nazioarteko Eguna. Efemeride biak batu, eta landu dezakegu
gaur egungo familia-aberastasuna, ez soilik gizartean ikusten dena, baita eskolan eta ikasgelan
ere.

HELBURUA

® Aniztasun sexualeko aberastasuna baloratzea.
Egungo familia-mota guztiak lantzea eta baloratzea.

e I|dentifikatzea zer efemeride dauden lotuta aniztasun sexualarekin, familiarrarekin eta
genero-aniztasunarekin.
Errespetua agertzea, eta elkarrizketarako irekita egotea.

e Jarrera enpatikoa agertzea.

GARAPENA

Jarduera honi ekin aurretik, komeni da ariketa egitea, giro lasaia lortzeko eta ikasleak
ohitu daitezen era horretako jardueretara.

Eskola-eremuak adierazten du zer aniztasun daukagun ingurunean eta gizartean. Gaur egun
dauden familia-motak lantzeak aukera ematen digu jorratzeko zer eratako bikoteak dauden eta
zenbat familia-egitura desberdin dauden. Horrez gain, nahiz eta gure ikasleen artean ez egon
aniztasun familiarrik, etapa egokia da gai horiek egunerokotasunetik lantzeko, eta mitoak
apurtzeko, “familia”tzat ulertzen dutenaren inguruan egon daitezkeenak.

Era berean, funtsezkoa da hurrengo belaunaldiei aditzera ematea ezen familia baten sortzen
den maitasunak eta errespetuak definitzen dutela zer den benetako familia bat, berdin delarik
zenbat pertsonek osatzen duten, zer sexu duten, zer etniatakoak diren, zein den haien azalaren
kolorea, zer eratako bikotea diren edota zer eratako seme-alabak garen: biologikoak,
adoptatuak edo familia-harrerakoak. Aukera asko daude, eta denak dira familiak, zeren,
familietan, inportantea da elkar maitatzea eta familiak seme-alabak zaintzea eta maitatzea.

Jarduera hau egiteko, ikasleei eskatu ahal diegu collage bat egiteko nork bere familia aurkez
diezagun. Hori klasean egin dezakegu, edo eska diezaiekegu etxean egiteko, familiaren
laguntzarekin. Maiatzaren 15ean, “Familien Nazioarteko Egunean” hain zuzen, klasean aurkeztu
ahal dugu, eta hormetan eseki.

Egun horretarako, bestalde, aniztasun familiarrari buruzko ipuinen bat aukeratu ahal dugu;
adibidez:

e Sticks and Stones. Bideoa Berritzeguneetan eska daiteke. Gida didaktikoa:

http://www.rainbowproject.eu/material/eu/sticks and stones.htm

Familia mila kolore. Pirritx, Porrotx eta Marimotots.

https://www.youtube.com/watch?v=YBNi5dv42qo&t=13s

Familia giroan ipuina. Béatrice Boutignon.
Ametsek bi ama ditu. Ophelie Texier

Tango iritsita hiri dira. Justin Richardson eta Peter Parnell.

https://www.youtube.com/watch?v=hyy0Cp1GJilg

Iris eta Lila.

https://www.aldarte.org/comun/imagenes/documentos/iris-lila%20EUSK%20baja.pdf

Las cosas que le gustan a Fran, Antonia Santolaya eta Berta Pifidnena. Hotel papel
argitaletxea.

Paula tiene dos mamds, Newrman Leslearena. Bellaterra argitaletxea.

Con tango son tres, Justin Richardson, Peter Parnell eta Henry Coleren. Kalandraka
argitaletxea.

En familia, Olga de Diosena. https://olgadedios.es/obra/en-familia/

Ipuin horietakoren bat irakurri aurretik, eztabaida bat antola dezakegu era honetako galderekin:

e Zuentzat, zer da familia?

e Berdinak al dira familia guztiak?

o |kaskideen familietatik, zerk deitu dizue arreta?

e Lagun egiteko animaliak ere geure familiaren parte al dira?
IRAUPENA

Jarduera hau erreserbatu ahal dugu familia-aniztasuna lantzen dugun egunerako. Hala ere,
inportantea da ikasle guztien collageak bukatuta egotea egun horretarako.

BALIABIDEAK

Kartoi meheak, artaziak, errotuladoreak, barrako kola, familia-argazkiak.

GEHIAGO SAKONTZEKO:

www.blog.amayapadilla.com/recursos-para-celebrar-el-dia-de-las-familias-diversidad-

Ortzadar gara. Unitate didaktikoa.

http://steilas.eus/es/2017/05/03/unitate-didaktikoa-ortzadar-gara/

